
Didaktikaria: Lurdes Isart

Bakardadeak mila aurpegi ditu
Sekuentzia honetan gizarte garatuetan arazo larria 
bihurtu den bakardadeaz arituko gara. Larritasun 
horrek eraginda, Erresuma Batuko Gobernua 
bakardadea estatu-arazo kontsideratzera iritsi da.

Gai horri buruz ariketa hauek egin ditzakezu:
- Zure esperientziatik abiatuta, galderari erantzun eta taldean 
komentatu.
- Erreportajea entzun ondoren, galderei erantzun.
- Beste erreportajea entzun ondoren, egiak eta gezurrak 
identifikatu.
- Lexikoa: Artikulua irakurrita, testua osatu hitz eta izenburu 
egokiarekin.
- Aipatu diren irtenbideak eta bakardadearen onurak eta 
arriskuak: zure iritzia eman.

Bakarrik egotearen esperientzia
Erantzun galdera hauei eta ondoren, komentatu taldean.
Bakarrik egotea esperientzia txarra edo ona izan daiteke. Zer da zuretzat bakardadea? Zer hitz datorkizu burura? Gehitu 
zuk nahi duzuna.

Bakardadearen Ministerioa Erresuma Batuan
Erresuma Batuan irtenbide bitxia jarriko dute martxan arazoari aurre egiteko.
Entzun zer dioen Juanjo San Miguel kazetariak. Eta ondoren, galderei erantzun.

1. Zergatik erabaki du Erresuma Batuko gobernuak Bakardadearen Ministerioa sortzea?

2. Zergatik dago gero eta jende gehiago bakarrik?

3. Zer lan egingo du sortu berri den estatu-idazkaritza honek?

4. Abian jarritako idazkaritza honen bitartez zer espero dute ikerketa egin dutenek?

- Askatasuna 
- Tristura handia 
................
................

Azaldu taldekoei zergatik aukeratu duzun hitz hori. Adibidez:

- Nik nire egunerokoan behar dut nire inguruan jendea izatea; 
horregatik, nik bakardadea triste sentitzearekin lotzen dut.

- Ba, niretzat bakarrik egotea, aukera berriak izatea da, 
adibidez bakarrik bidaiatzen duzunean, errazago da jende 
berria ezagutzea.

https://labur.eus/nJ5MD

https://labur.eus/nJ5MD
http://www.ikasbil.eus/

Bakardadea herri txikietan eta hiri handietan
Elkarrizketa honetan Londresen bizi den Maider Lacalle kazetariak eta Onintza Enbeita bertsolariak 
beren iritzia emango dute bakardadeari buruz. Entzun aurretik, erantzun galdera honi:
Dirudienez hiri handietan errazago sentitzen gara bakarrik. Zein izan daitezke 
arrazoiak?
- Bizi-erritmo azkarragoa
- Lagunartea aurkitzea zailagoa da
- Familiak ez du horrenbesteko garrantziarik
- Besterik:

Orain entzun elkarrizketa eta adierazi esaldi hauek bat datozen entzun duzunarekin.

 

Maiderrek dioenez, Londresen bakardadea oso nabaria da.

Herri txikietan, hiri handietan ez bezala, beti dago babestuko 
zaituen sare bat.

Londresen komunitatearen kontzeptu hori ez da asko 
nabaritzen.

Onintzaren ustez, hiri edo herri baten neurriak ez dauka 
zerikusirik bakarrik sentitzearekin.

Londresera iritsi zenean, Maider asko harritu zuen 
jendearengan ikusi zuen bakarrik egoteko nahiak.

Gaur egun laguntasuna edo konpainia aurkitzea errazagoa da 
bakardadea aurkitzea baino.

Londresen, familiak ez dauka Euskal Herrian daukan adinako 
garrantzia. 

Irtenbide bitxia
Artikulu honetan idazleak bakardadearen arazoari aurre egiteko irtenbide bitxia proposatuko du.
Irakurri eta osatu testua kasu bakoitzean dagokion hitza aukeratuta. Ondoren, jarri izenburu egoki bat 
artikuluari.

https://labur.eus/xuQ8g

Aukerak:
minbizi
sentiberatasun bat
arazo pribatu
aldarri
etxez etxeko laguntza
bakardadearen panorama
kapitalismo basatia

Hiztegi lagungarria:
Aditua: Horretaz asko dakiena.
Aldarri: Dei, proklamazio.
Askotasuna: Ugaritasuna.
Bakardadeak janda: Erabat bakarrik
Eragotzi: Saihestu, ekidin
Izurria. Oso zabaldua dagoena. Plaga
Zakartu. Petraldu.

Info7 irratiko orrialde honetan hausnarketa interesgarria duzu bakardadearei buruz, artikuluari aipamena eginez.

https://labur.eus/xuQ8g
https://info7.naiz.eus/eu/info_i7/20160913/bakardadea-arazo-sozial
http://www.ikasbil.eus/
https://labur.eus/xuQ8g
https://labur.eus/xuQ8g

Ume-galderak egiten ez zait ahaztu, eta horregatik galdetzen dut gaur zergatik diren guretzat pobrezia edo 

analfabetismoa arazo sozialak, eta bakardadea ez. Galdetzen dut zergatik dagoen (1)  etxez etxeko laguntza  hankak 

moztu dizkiotenarentzat, eta ez bakardadeak janda dagoenarentzat.

Dakidana da lehenagoko garaietan beste  (2) sentiberatasun     bat zeukala jendeak gaitz edo izurri honekin. Adibidez, 

hemen esan dezaket nola gelditu zen gure ama zena “munduan bakarrik” nahiko gazterik. Etxe-jabeak aldamenean bizi 

ziren, eta tarteko pareta puska bat bota eta holaxe eragotzi zen gure ama bakarrik bizitzea. Honelako kasuak askotxo 

omen ziren garai batean. Gaur ez, ez behintzat mundu aurreratuan. Askotasunaren paradisuan, bakardadearen izurria  

(3)  arazo pribatu     eta pertsonal hutsa da.

Bakardadearen asunto honetan, eta oro har afektibitatearen merkatuan, ahal duenak ahal duena egiten du eta ezin 

duena izorratu egiten da. Horri politikan neoliberalismoa edo  (4)  kapitalismo basatia    esaten zaio, baina bakardadeaz 

ari garela, “gauzak halaxe dira” esaten dugu, besterik gabe eta naturalki. Bakardadea zakartu eta  (5)    minbizi     

bihurtzen denean edo psiko zoramen zatar batera jotzen duenean, orduan bihurtzen da “tratatzeko” modukoa, eta tratatu 

egiten da, eta jeneralean oso gaizki. Hauxe da  (6)  bakardadearen panorama     askotasunaren munduan.

Lehen, euskaldunen artean, mahai baten inguruan jan-edanean konpontzen omen ziren gauzak. Gaur adituen 

mahaietan dago fedea: Kulturaren Mahaia, Berdeguneen Mahaia, eta abar..

Bakardadearen mahai bat egitea ez legoke gaizki beharbada, baina aditurik gabe, plazan eta denen bistan, eta antzeko  

(7)  aldarri batekin: “hemen gaude bihotz eroriak eta arima urratuak, bakardadea kudeatzeko eredu apolitikoaren kontra”.

Izenburua:

Iñaki Segurola. www.urolakosta.hitza.eus webgunetik hartua. Bertsio laburtua

Bakarrik egotearen onurak eta arriskuak
Pertsona eta unearen arabera, bakarrik egotea onuragarria izan daiteke. Jarri binaka eta erantzun galdera 
hauei. Ondoren, taldean alderatu erantzunak eta eztabaidatu.
1. Bakardadearen arazoari aurre egiteko irtenbide egokia ikusten duzu Bakardadearen Ministerioa edota Bakardadearen 
Mahaia sortzea? Zer beste irtenbide bururatzen zaizu?
2. Bakardadeak ez dauka zertan izan esperientzia txar bat. Batzuetan bakarrik egotea beharrezkoa da. Zuk  zer 
abantaila edo desabantaila ikusten dizkiozu bakarrik egoteari? Aukeratu beheko zerrendatik edo gehitu zeuk nahi 
duzuna.

BAKARRIK EGOTEAREN ARRISKUAK BAKARRIK EGOTEAREN ONURAK

- Isolamendu soziala eragin dezake
- Batzuetan depresioa sor dezake.
- Pertsonaren auto-estimua kaltetzen du.
- Tristura handia sor dezake.
.......

- Ez diozu inori azalpenak eman behar.
- Aukera berriak, adibidez jende berria ezagutzeko.
- Geure burua hobeto ezagutzeko balio dezake.
- Independenteago izaten laguntzen digu.
......

http://urolakosta.hitza.eus/2016/09/08/inaki-segurola-puntuka-bakardadearen-mahaia/
http://www.ikasbil.eus/

Zuzenketa-orria
Bakardadearen Ministerioa Erresuma Batuan
1. Zergatik erabaki du Erresuma Batuko gobernuak Bakardadearen Ministerioa sortzea?
(Britainia Handian pertsonen bakardadea arazo larria bihurtzen ari delako)
2. Zergatik dago gero eta jende gehiago bakarrik?
(Pertsonen arteko harremanak izatea errazten zuten hainbat erakundek, adibidez, familiak, elizak eta lantokiek lehen 
zuten indarra galdu dutelako)
3. Zer lan egingo du sortu berri den estatu-idazkaritza honek?
(Saiakera berezia egingo du pertsonen arteko harremanak indartzen, boluntarioen, ekintzaileen, enpresen eta 
parlamentuko taldeen laguntzarekin)
4. Abian jarritako idazkaritza honen bitartez zer espero dute ikerketa egin dutenek?
(Bakardadeak estatuari gastu handiak ekarri dizkionez, onura ekonomiko handiak lortzea espero dute)

Bakardadea herri txikietan eta hiri handietan
 

Maiderrek dioenez, Londresen bakardadea oso nabaria da. X

Herri txikietan, hiri handietan ez bezala, beti dago babestuko 
zaituen sare bat.

X

Londresen komunitatearen kontzeptu hori ez da asko 
nabaritzen.

X

Onintzaren ustez, hiri edo herri baten neurriak ez dauka 
zerikusirik bakarrik sentitzearekin. X

Londresera iritsi zenean, Maider asko harritu zuen 
jendearengan ikusi zuen bakarrik egoteko nahiak. X

Gaur egun laguntasuna edo konpainia aurkitzea errazagoa da 
bakardadea aurkitzea baino. X

Londresen, familiak ez dauka Euskal Herrian daukan adinako 
garrantzia. X

Irtenbide bitxia
1- etxez etxeko laguntza / 2- sentiberatasun bat / 3- arazo pribatu / 4- kapitalismo basatia / 5- minbizi/ 6- bakardadearen 
panorama / 7- aldarri

http://www.ikasbil.eus/

Bakardadearen Ministerioa Erresuma Batuan
JUANJO SAN MIGUEL.- Erresuma Batuan 9 milioi pertsona bakarrik daude eta 200 milak ez du inorekin hitz egin 
azken hilabetean. Bakardade horrek arazo handiak sortzen ditu: buruko arazoak, depresioa, antsietatea eta bihotzeko 
gaitzak. Lehendabizi aztertu dute zergatik gertatzen den hau. Zergatik gero eta jende gehiago bakarrik dagoen eta 
arrazoi horietako bat da betiko erakundeak, pertsonen arteko harremanak errazten zituztenak, asko ahuldu direla: 
familia, eliza, sindikatuak, lantokiak eta pub edo tabernak. Horrez aparte, lehen pertsonek egiten zituzten lanak gaur 
egun makinek egiten dituzte: supermerkatuetan kobratu edo banketxetako eginkizunak.

Parlamentuan ikerketa egin duen batzordeko kideek diote azken urteetan joera eta ohitura asko aldatu direla. Gero 
eta jende gehiago bakarrik bizi da, etxean lan egiten du edo aisialdia bakarrik pasatzen duten pertsonak asko dira, 
telebista edo ordenagailuaren aurrean. Sakelako telefonoaren erabilerak ere ez ditu harremanak hobetu edo ugaldu.

Gobernuak dio badakiela berak bakarrik ezin duela arazo hau konpondu, baina sortu berria den estatu-idazkaritza 
honek ahalegin berezia egingo du boluntario, ekintzaile, enpresa eta parlamentuko taldeen laguntzaz jendearen arteko 
harremanak indartzeko. Ikerketak dio, gainera, bakardadeak gastu handia eragiten diola estatuari eta programa honek 
onura ekonomiko handiak ere izango dituela.

Bakardadea herri txikietan eta hiri handietan
GARI.- Maider Lacalle, Londres, egun on.

MAIDER LACALEL.- Egun on. Zer moduz, Gari?

GARI.- Ongi. Ongi. Ongi. Zuk sumatzen duzu hori, Maider, zeure inguruan ikusten da bakardadea Londresen?

MAIDER LACALLE.- Nik uste dut baietz. Aber, faktore desberdinak daude, baina bueno. Ni oroitzen naiz, hemen, 
hona etorri nintzenean, ez?, 2000 urtean,ba kohesio sozialaren falta hori izan zela ba harritu ninduen gehiena, ezta? 
Gizartean ikusten da bai, jendea bakarti bizi dela. Noski, hau Londres da, hiri handia da, eta beno, komunitate-zentzu 
hori ez da asko nabaritzen. Eta esan beharra dut ba bai, bloke batean bizi zarenean, ezta?, etxe batean, ba hori, ez 
duzula ba, ez dituzula bizilagunak agurtzen. Eta hori da zer edo zer jende asko harritzen duena, ezta? Eta egia da 
bai bakardadea sumatzen dela.

GARI.- Onintza, uste duzue hau hiri handietako kontu bat besterik ez dela, edo ez? Edo ez beno, ez dauka 
bizitokiaren tamainak zerikusirik sentimendu honekin?

ONINTZA ENBEITA.- Nik uste badaukala, tamainak badaukala kasu honetan zerikusia, edo nik inpresio hori daukat, 
ezta? Eta azkenean hemen eta Euskal Herrian batez bere (ere), herri txikietan eta ez hain txikietan, ba sare 
familiarra oso zabala da. Orduan ba bakarrik bizi diren pertsonak bere (ere) ez dagoz (daude) guztiz bakarrik. Ez 
dakit zelan esan, ez? Orain, hiri handi batera joan eta han geratu zarenean eta urteak aurrera doaz eta beno ba, 
bakardade hori askoz nabarmenagoa da, eta inguruan ez dago, ez dago sarerik edo inor babestuko zaituenik, ez?, 
holako momentuan. Nik uste tamainak, nire inpresioa behintzat da badaukala zerikusia.

MAIDER LACALLE.- Barkatu, ez. Esan nahi nuen ba hori ez? hemen hori da gakoetako bat, ezta? Eta bueno, 
familiak hemen, adibidez, ez dauka Euskal Herrian duen garrantzia. Ba oso familia-estruktura desberdina daukate 
eta bestalde baita oso gizarte mobila (mugikorra) da, ezta? Hemen ba iraultza industriala hasi zenean, hemen trenak 
eta oso sartuta daude gizartean. Jendeak asko erabiltzen ditu. Eta horrek egin izan duena baita da, jende asko 
joaten da kanpora ikastera, ezta?, beste herri edo hiri batzuetara. Eta horrek suposatzen du ba haien jaioterriko 
lehen haustura.

ONINTZA.- Nik uste dot (dut) badagoela gaur egun, bueno, ez dakit, sinesten dugula ba gure kabuz edozein 
gauzatarako gai garela eta ez dogula (dugula) inoiz beste inoren behar izanik edukiko, ez? Eta nik arazoa batez bere 
(ere) hor ikusten dot. Bakardadea topatzea erraza edo nahiko erraza dela, ez? Baina askotan gizarte-egitura berri 
honetan behar dozune (duzuna) konpainia denean, laguntasuna, laguntzea, ba askotan kosta egiten da topetan 
(topatzen). Eta nik uste dot hor sortzen dela benetan, benetan arazoa.

Transkripzioak

http://www.ikasbil.eus/

